
 

 

5. Marts 2023 UPA2023/70  
 

Inatsisartut Suleriaasianni § 33 naapertorlugu aalajangiiffigisassatut siunnersuut imaattoq matumuuna 

saqqummiuppara: 

Ikiaroornartup cannabis-ip inerteqqutaajunnaarsinneqarpat pitsaaqutai aammalu ajoqutai 

misissuiffigineqarnissaat siunertaralugu Naalakkersuisut nassuiaammik suliaqaqqullugit Inatsisartut 

aalajangiiffigisassaattut siunnersuut. Nassuiaat cannabis-ip qanoq 

inerteqqutaajunnaarsinneqarsinnaanera aammalu qanoq tuniniarsinnaaneranik imaqassaaq 

kingusinnerpaamillu ukiakkut 2024-imi  Inatsartunut tunniunneqassaaq. 

 (Inatsisartunut ilaasortaq, Kristian Jeremiassen, Inuit Ataqatigiit) 

 

Tunngavilersuut: 

Nunarsuatsinni ikiaroornartumik cannabis-imik aaqqissuussaasumik nunat assingiinngitsut aaqqissuussamik 

ammaasartut amerliartorput, ikiaroornartorlu cannabis nunatsinni aaqqissuussaasumik ammaanneqarnis-

saanut pitsaaqutaanik ajoqutaanik misissuisoqartariaqarpoq.  

Ikiaroornartoq akuungaq navianartoq inatsisitigut inerteqqutaasoq killeqanngiusattumik 

eqqussuunneqarpoq, tamanna Kalaallit Nunaanni Politiivisa ukiumoortumik nalunaarutaanni 

takuneqarsinnaavoq.1  Ajoraluartumillu annertuumik pinaveersaartitsinerit ingerlanneqaraluartut 

periarfissat suungaluarnersut atorlugit nunatsinnut anngiortumik eqqussisoqartarpoq. Inatsisitigut 

inerteqqutaasumik ikiaroornartumik eqqussuinerup kinguneranik aki qaffasippoq tunuliaqutaasullu 

aningaasarsiorluarput atuisullu annertuumik eqqorneqarlutik.2 Ikiaroornartumik tuniniaanerup kingorna 

nunatsinniit aningaasarpassuit qanoq amerlatingingaluarnersut annissuunneqartut naluagut, 

eqqorneqartullu tassaapput atuisut taakkualu ilaqutaat. 

                                                           
1 ukiumoortumik-kisitsisit-2022.pdf (politi.gl) 
2 ukiumoortumik-kisitsisit-2022.pdf (politi.gl) qupp. 19. 
 

https://politi.gl/-/media/mediefiler/gl/dokumenter/ukiumoortumik-kisitsisit-2022.pdf
https://politi.gl/-/media/mediefiler/gl/dokumenter/ukiumoortumik-kisitsisit-2022.pdf


Illuatungaanili naasoq cannabis akitsinni ammaanneqarnikuuvoq, aaqqissuussaasumik tuniniarneqarpoq 

inatsisitigut akuerisaalluni, isumaqarpungalu aamma nunatsinni aaqqissuussaasumik 

ammaanneqassagaluarpat pitsaaqutai ajoqutaalu paasisariaqarigut. Isumaqarpungali aaqqissuussamik 

ammarnissaanut pitsaaqutinik ajoqutinillu misissuisariaqartugut misissuisoqareerpallu isummernissamut  

tunngavissaqarluta alloriaqqissinnaalerluta. 

Pisortanut aningaasatigut allaffissornikkullu kingunerisassai: 

Siunnersuut Namminersorlutik Oqartussat iluani annerpaamik A/C siunnersortip ukioq ilivitsumik 

sulineratut 500.000 koruuninik naleqassaaq.  

Namminersortunut aningaasaatigut allaffissornikkullu kingunerisassai: 

soqanngilaq 

Innuttaasunut aningaasatigut allaffissornikkullu kingunerisassai: 

Soqanngilaq 


